
Situaziun generala: Ina zona da
pressiun auta s’extenda puspè
vers las Alps ed influenzescha
l’aura tar nus.
Oz : Nord da las Alps, Grischun dal
nord e central: Pulit sulegliv, il
suentermezdi per part surtratg.
Tranter 6 ed 11°, sin 2000
meters enturn 6°. Sid ed
Engiadina: Bell’aura
d’enviern. Enfin 12°.
Prognosa: En il nord
mesemna alternant surtratg, per
part sulegliv, dentant sitg. La notg
sin gievgia dal vest precipitaziuns,
cunfin da naiv enfin a la Bassa.
Gievgia detg sulegliv. Venderdi sa
chatta il cunfin da naiv tranter
1000 e 1500 meters. Sid: Sulegliv
e miaivel.

■ L’AURA

Sulegliv e miaivel

■

Tschintg milliuns
clients da telefonin

(lq) Radund trais terzs da la po-
pulaziun svizra telefonescha sin la
rait da func mobila da Swisscom:
Da curt ha quella gudagnà il
tschintgmilliunavel client. Sin la
rait da Swisscom vegnan radund
diesch milliuns telefons e set mil-
liuns SMS registrads mintg’onn.

Samedan: Collisiun
tranter trais autos

(pocha) Tranter Samedan e Bever
hai da ier ina collisiun da davos
cun trais autos. In auto da furni-
ziun ha percurschì memia tard
ina colonna. Ils dus automobilists
da l’auter auto da furniziun èn
vegnids blessads, in lev, l’auter
schizunt mezgrev.

(lq) Dapi quindesch onns datti
«liebesbrief.ch». Adina dapli na
dovran dentant betg ils inamu-
rads ventiraivels agid tar scriver
brevs, mabain nunventiraivels.
Brevs sensitivas vegnian empusta-
das per gronda part per tatgar re-
laziuns u reconquistar anteriurs
amis. Per pudair chattar il dretg
tun en ina brev ston ils clients res-
punder a 25 dumondas davart lur
relaziun. 95% sajan fitg averts.
Per tals nua che violenza saja sta-
da en giug na vegnia scrit naginas
brevs. Mintga emna vegnia scrit
otg enfin diesch brevs. Mintga
brev saja in unicat, brevs da seria
dettia i betg. I dettia er ina diffe-
renza tar umens e dunnas.

(lq) Bunamain 20 pertschient da
persunas ch’èn sentenziadas
pervi da enguladitsch senza
violenza fan quai anc ina giada.
Tar il commerzi cun meds nar-
cotics è la quota tar indesch
pertschient, tar il charrar alco-
holisà tar diesch pertschient.
Quai demussa la pli giuvna nova
da l’uffizi da statistica davart cri-
minalitad e dretg penal. Tar acts

da violenza ed enguladitsch cun
violenza èn las quotas mintgamai
tar radund tschintg pertschient.
Tar delinquents sexuals saja in
pertschient recidiv, quai sajan
dentant cas singuls. L’analisa per-
tutga maiorens e minorens ch’èn
vegnids sentenziads l’onn 2002 e
2003 u ch’èn vegnids libers da
l’execuziun da mesiras ed èn reci-
divs durant ils proxims trais onns.

Gronda resca recidiva

Mintga tschintgavel repeta l’enguladitsch senza violenza. KEYSTONE

(lq) Bunamain 25 000 persunas
èn vegnidas sentenziadas en
ils onns 2002 e 2003 pervi d’es-
ser charradas cun alcohol.
20 000 da quellas èn sur 25 onns.
Entant che la quota dals automo-
bilists giuvens che vegnan sen-
tenziads ina segunda giada è
12,5% munta quella tar ils auters
a 8,7%. Per enguladitschs senza

duvrar la forza èn 8000 vegnids
sentenziads e per il commerzi
cun drogas 6000. Mintga
tschintgavel lader sa tschenta pu-
spè avant il derschader e mintga
dieschavel commerziant da dro-
gas vegn puspè en conflict cun la
lescha. Damain sentenziads ha i
dà cun strusch 2000 pervi da vio-
lenza fisica.

25 000 sentenzias pervi d’alcohol

■ (lq) A Lai han la fin d’emna
passada passa 80 manadiras da
chauns oriunds da nov naziuns
fatg part da la cursa da chauns

da schlieusa. Las manadiras èn
partidas en 17 categorias cun
passa 300 chauns da differen-
tas razzas sco «Alaskan Mala-

mute», «Sibirian Husky»,
«Alaskan Husky», «Grönlän-
der», «Samojede» e «Skandina-
vian Hounds».

Passa 80 manadiras da chauns a Lai
KEYSTONE

Ina «miss earth»
cun ragischs da Luven

Bellas dunnas s’engaschan per bunas chaussas
■ (anr/vi) Sa sche la bellezza da
Stefanie Gossweiler è ina ierta
da Luven? Ella è la «miss earth»
da la Svizra. A la concurrenza
mundiala per la «miss earth» a
Manila ha ella conquistà il
6avel plaz. Gossweiler è creschi-
da si a Bachs (ZH). Sia mamma
è ina Pfister da Luven. Stefanie è
stada sco mattatscha savens en va-
canzas en Surselva, saja quai per
ir cun skis, per gidar a far fain u
far saivs. Las sairas gieva ella cun
il tat en uigl. «Durant ch’el mul-
scheva hai jau raquintà sgnoc-
cas», sa regorda Gossweiler. Il tat
avevia adina plaschair da la legra
cumpagnia.

Sin la dumonda, sche sia bel-
lezza saja ina ierta da vart da la
mamma, u plitost dal bab, re-
spunda la «miss earth» a moda di-
plomatica: «Probabel èsi ina

maschaida. Tar mai na pon ins
betg dir, tgi ch’jau sumegl il pli
fitg.»

Tge è ina «miss earth»?
Concurrenzas per il titel da «miss
earth» datti dapi dus onns en
Svizra. 112 pajais fan part da l’or-
ganisaziun. Ina «miss earth» è ina
«miss» plitost alternativa. Ella na
sa fatschenta betg mo cun l’atgna
bellezza, mabain emprova da far
insatge bun sin il champ sozial u
ecologic. Il motto è «beauties for
a cause». Quai munta pli u main:
Bellas dunnas s’engaschan per ina
buna chaussa.

La finamira d’ina «miss earth»
n’è betg da raschlar uschè blers
daners sco pussaivel en ses onn
d’uffizi, mabain da procurar cun
differentas acziuns ch’i vegnia pa-
jà en daners per organisaziuns ca-

ritativas. Gossweiler lavura cun-
zunt a favur da «Terre des hom-
mes» e «Caritas».

Bun plaz a Manila
Ella gida era tar acziuns sco per il
«Di mundial cunter Sida», fa re-
ferats en scola u emprova da re-
caltgar daners cun la vendita d’in
calender per il 2008.

L’organisaziun svizra da «miss
earth» elegia mintg’onn anc trais
autras «missas»: Ina miss air, ina
miss water ed ina miss fire. Quai
è ina entira influaziun da missas.
Ma sulet la «miss earth» repre-
schenta mintgamai la Svizra a la
concurrenza mundiala da l’orga-
nisaziun. Quella ha gì lieu ils 11
da november 2007 a Manila.
Gossweiler ha cuntanschì il 6avel
plaz da 90 candidatas ord l’entir
mund.

Las finalistas per la proxima
elecziun da la «miss earth» en
Svizra èn dal reminent era gia ele-
gidas. Tranter ellas sa chatta ina
Grischuna, numnadamain Mari-
na Pedrett da Sils en Tumleastga.
L’elecziun ha lieu ils 6 d’avrigl a
Berna.

Pertge sa participar?
Atgnamain avess Gossweiler cu-
menzà l’atun passà cun il studi da
medischina. Ma perquai ch’ella è
vegnida elegida sco «miss earth»
cumenza ella pir l’atun proxim.

E co è ella insumma vegnida
sin l’idea da sa participar a questa
concurrenza? «Mes bab ha vesì en
la televisiun insatge sur da quai.
Jau hai guardà suenter en l’inter-
net e ma sun annunziada. Diffe-
rents collegas m’avevan gia inti-
mà da prender part dad ina con-
currenza da bellezza. I m’ha pla-
schì ch’ins po cumbinar la con-
currenza da bellezza cun ina bu-
na chaussa.»
www.missearthschweiz.ch

Stefanie
Gossweiler
(20 onns) è
sco matta
gugent ida
cun il tat
da Luven en
uigl.
Oz na dess
ins betg
quai ad ella.

MAD

«Gists tranter ils pievels»
■ (lq) A chaschun dal di comme-
morativ dal holocaust ha il presi-
dent federal Pascal Couchepin re-
gurdà ier vid las orrurs che
l’Europa ha stuì supportar durant
il regime da nazis. Couchepin ha
appellà da commemorar las un-
frendas dal holocaust. Il di com-
memorativ saja er in’occasiun per

regurdar las burgaisas ed ils bur-
gais svizzers che hajan ughegià
durant quest temp snuaivel da far
quai che saja stà da far – gidar ils
persequitads. «Els han apprezià la
dignitad umana ed uschia il pli
prezius da l’umanitad durant
quests onns tragics. Uschia rela-
schan els a nus ed a noss uffants

in segn da la speranza.» Il titel
d’onur «gists tranter ils pievels»
vegn surdà dapi 1963 a persunas
singulas betg-gidieuas che han
ristgà lur vita durant 1939 e 1945
per salvar gidieus dal holocaust,
tranter quels radund 60 persunas
da la Svizra. Il titel surdat il lieu
commemorativ Yad Vashem.

